
Surya Stuti Mohasurakrita

మోహాసురకృతా సూర్యస్తుతిః

॥ శ్రీగణేశాయ  నమః ॥
మోహాసుర ఉవాచ ।
నమః సూర్యాయ తపతాం శ్రేష్ఠ  తే సర్వరూపిణే ।
భానవే భాస్కరాయైవ  రవయే తే నమో నమః ॥ ౧౭॥
కర్మణాం ఫలదాత్రే తే కర్మమూలధరాయ చ ।
కర్మాకారాయ దేవాయ స్వాత్మనే తే నమో నమః ॥ ౧౮॥
నానాభేదధరాయైవ  నానాభేదవివర్జిత  ।
సదామృతస్వరూపాయ పరమాత్మన్నమోఽస్తు తే ॥ ౧౯॥
అనన్తాపారరూపాయ జగజ్జీవనమూర్తయే  ।
సత్యాయ సత్యపాత్రే తే దివాకర నమోఽస్తు తే ॥ ౨౦॥
త్రయీబోధాయ  తే త్రయ్యై   త్రయీకర్మప్రవర్తక    ।
సర్వాహఙ్కారమూలాయ సదాహఙ్కారనాశినే ॥ ౨౧॥
జ్ఞానదాత్రే  ప్రకాశాయ  ప్రకాశానాం  విశేషతః ।
అనాదయే మహేశాయ పరేశాయ నమో నమః ॥ ౨౨॥
వృష్టిబీజాయ  సర్వేషాం కాలకర్మప్రవర్తక   ।
మాయాధారాయమాయాయాశ్చాలకాయ నమో నమః ॥ ౨౩॥
కిం స్తౌమి త్వాం దివానాథ ఆత్మాకారధరం ప్రభో  ।
తథాపి జ్ఞానప్రామాణ్యాత్   సంస్తుతోఽసి నమామ్యహమ్ ॥ ౨౪॥
యది తుష్టోఽసి  దేవేశ వరం దాతుం సమాగతః ।
తదా మే మరణం స్వామిన్న భవేన్మాం తథా కురు ॥ ౨౫॥
నామరూపధరం సర్వం తస్మాన్ మృత్యుర్న మే భవేత్ ।
రాజ్యం త్రైలోక్యసంస్థం   యద్దేహి  తజ్జగదీశ్వర  ॥ ౨౬॥
ఆరోగ్యాదిసమాయుక్తాం దేహసత్తాం మహాప్రభో  ।
సర్వాతిగాం చ మే దేహి సఙ్గ్రామే  విజయం తథా ॥ ౨౭॥
యద్యదిచ్ఛామి దేవేశ తత్తన్మే సులభం భవేత్ ।
త్వదీయపాదపద్మే తే భక్తిం దేహి మహాప్రభో  ॥ ౨౮॥

మోహాసురకృతా సూర్యస్తుతిః

ఏవముక్త్వా మహాదేవం భాస్కరం ప్రణనామ  సః ।
ఉత్థాయ  తస్య సామీప్యే సంస్థితో  వినయాన్వితః ॥ ౨౯॥
తతః స సవితా తత్ర విస్మితస్తమువాచ హ ।
త్వయాయత్ ప్రార్థితం   దైత్య  తత్ సర్వం లభసే మహత్ ॥ ౩౦॥
(ఫలశ్రుతిః )
సూర్యా ఉవాచ ।
త్వయా కృతమిదం స్తోత్రం  మమ ప్రీతివివర్ధనమ్   ।
సర్వకామప్రదం  చైవ  భవిష్యతి సుశ‍ృణ్వతే ॥ ౩౧॥
ఇత్యుక్త్వాన్తర్దధే   దేవః సవితా స్వస్థలం  యయౌ ।
దైత్యోఽపి  హర్షితోభూత్వా  స్వగృహం ప్రజగామ  హ ॥ ౩౨॥
ఇతి మోహాసురకృతా సూర్యస్తుతిః సమ్పూర్ణా ॥
- ॥ ముద్గలపురాణం  తృతీయః ఖణ్డః  । అధ్యాయః ౬ । ౩.౬। ౧౭-౩౨॥

